-
EUSKO JAURLARITZA ;r.']‘*--'; GOBIERNO VASCO

HEZKUNTZA SAILA = DEPARTAMENTO DE EDUCACION

HEZI+ PROIEKTUARI BURUZKO INFORMAZIOA
DBHko lkastetxe Publikoentzat

SARRERA

Hezi+ hezkuntza berritzeko eta hobetzeko proiektuaren helburua da ekitatea indartzea
eta ikasleen ikaste-aukera zabalagoak eskaintzea, jarduera anitzetan parte hartzea
erraztuz. Proiektuak bi ikasturteko iraupena izango du (2026-2027 eta 2027-2028).

Araudiak DBHko ikastetxeen ordutegia goizez eta arratsaldez izateko betebeharra
ezartzen duela oinarri hartuta, Hezi + proiektuak DBHko ikastetxeetan ordutegi-antolaketa
malguagoa ezartzea ahalbidetzen du, goizean eskola-jarduera metatuz eta arratsaldeetan
errefortzu-eskaintza, jarduera osagarriak eta eskolaz kanpoko jarduerak garatuz.

Dokumentu honen helburua da azken egunetan jasotako zalantza eta kezkak argitzea,
informazioa modu bateratuan aurkeztuz.

GALDERA OHIKOENAK (FAQ)

1. Zer esan nahi du l. eranskina bidaltzeak?

Hasierako atxikipen hori asmo-konpromisu gisa ulertzen da. Ez da beharrezkoa jardueren
diseinu zehatza edo antolaketa-xehetasunak oraindik. Proiektua ondorengo fase batean
zehaztuko da, Hezkuntza Sailaren orientabideen arabera.

2. Atxikipena bidali ondoren, ikastetxeak atzera egin dezake?

Bai. Ez dago inolako arazorik atzera egiteko.

3. Nolakoa izango da ordutegia eta hezkuntza-jardunaldia?

Araudiak DBHko jardunaldia goizez eta arratsaldez antolatzea aurreikusten du. Hala ere,
Hezi+ proiektuak aukera ematen du ikastetxeek goizeko irakaskuntza metatu eta
arratsaldeetan proiektuari lotutako Hezi+ tarteak eskaintzeko.

4. Zeintzuk dira proiektuko hiru neurri nahitaezkoak eta zer baliabide jasoko dira?

a) He-Indartuz - Oinarrizko konpetentzien indartzea

Ikasleen irakurketaren eta matematikaren oinarrizko konpetentziak hobetzeko neurria.
Ikastetxe bakoitzak ordu-kreditu espezifiko bat jasoko du:
e 14 talde arte — 4 ordu
e 15-30 talde — 8 ordu
e 31 talde edo gehiago — 12 ordu
b) He-Hobetuz - Jarduera osagarriak eta eskolaz kanpokoak

DBHko irakasleen zuzenean emandako 7 orduren %10 erabiliko da Hezi+ tarteetan
jarduerak antolatzeko.

Kalkulu-eredua:
1. DBHko talde kopurua hartu.
2. Talde bakoitzeko 2 irakasle kontuan hartu.
3. Irakasle kopurua x 7 ordu.
4. Emaitzaren %10 — astean erabilgarri izango den ordu-poltsa.
Adibidea: 15 taldeko ikastetxea
e 15 x 2 =30 irakasle
e 30 x7=210ordu
e 210en %10 = 21 ordu astean
c) He-Aberastuz - Eskaintza zabalduak eta finantzaketa osagarria
Tailerrak, proiektuak eta beste jarduera aberasgarriak garatzeko aukera. Ikastetxe
bakoitzak diru-kopuru espezifiko bat jasoko du, bere tamainaren arabera.
5. Nola egingo da ikasleen parte-hartzearen jarraipena?
Parte-hartzea bertaratze-erregistro baten bidez kontrolatuko da, neurrien

eraginkortasuna eta inpaktua ebaluatzeko.

6. Atxikipena klaustroan eta Eskola Kontseiluan onartu behar da?

Prozedura honela garatzen da:
e Zuzendaritza-taldeak klaustroari proiektua aurkezten dio.
o Klaustroak proposamena aztertu eta baloratzen du, baina ez du bozkatu behar.

o Eskola Kontseilua da Hezi+ proiektuan parte hartzea onartzen duen organoa.

7. Bateragarria al da Bidelaguna programarekin?

Ez. Hezi+ proiektuan parte hartzen duten ikastetxeek ezin izango dute Bidelaguna
programan parte hartu.

Proiektutik kanpo geratzen diren ikastetxeek, ordea, Bidelaguna eskatu ahal izango dute.

8. Zein da eskaerak aurkezteko azken eguna?

Epea otsailaren 5era arte luzatu da, ikastetxe batzuek eskatu duten moduan.

KONTUAN HARTU BEHARREKO DOKUMENTAZIOA

e Hezi+ proiektuaren oinarriak, neurriak eta prozedurak jasotzen dira Ebazpenean
e Eskolaz kanponko ekintzak eta ekintza osagarrien inguruan Kurtso hasierako

ebazpena kontsulta daiteke (37 eta 38 orr.)
e TESTU BATERATUA, honako agindu honena: Agindua, 2008ko martxoaren 10ekoa,
Hezkuntza, Unibertsitate eta Ikerketa sailburuarena, Euskal Autonomia Erkidegoko

unibertsitateaz kanpoko ikastetxeetan -fondo publikoekin ordaindutakoetan-

ikasturte bakoitzeko eskola-equtegia eqiteko oinarrizko arautegia zehazten duena.

Testu honek barne hartzen ditu 2013ko uztailaren 3ko, 2016ko maiatzaren 6ko,

2019ko apirilaren 10eko eta 2025eko ekainaren 27ko aginduek sartutako
aldaketak.

AMAIERA

Dokumentu hau DBHko ikastetxeei laguntzeko sortu da, Hezi+ proiektuari buruzko
informazioa modu argi eta antolatuan eskaintzeko.

Eskerrik asko zuen arretagatik eta egindako lanagatik.

https://www.euskadi.eus/contenidos/informacion/hezi_proiektuak/eu_def/adjuntos/Hezi+EBAZPENA.pdf

